
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
8 е е भिवनाथ भांकोच डांद्मछविड [ ১৮শ পরিঃ
উইলিয়ম ষ্টেড -পঞ্চম স্মরণীয় ব্যক্তি উইলিয়ম ষ্টেড সাহের ( W৷iam Stead ) । ইনি তখন পেল-মেলি গেজেটের সম্পাদকতা করিতেন। কুমারী কলেট পত্রের দ্বারা তঁহার সহিত'। আমার আলাপ করাইয়া দিয়াছিলেন । আমি প্রথমে পেল-মেল গেজেটের অফিসে গিয়া তাহার সহিত সাক্ষাৎ করি, এবং আসামের কুলীদের অবস্থা ও কুলী আইনের প্রকৃতি বর্ণনা করিয়া সে বিষয়ে ইংলণ্ডের জনসাধারণের দৃষ্টি আকর্ষণ করিবার জন্য অনুরোধ করি। তিনি বিশেষ ভাবে আরো কিছু শুনিবার জন্য একদিন আমাকে তাহার বাড়াতে আহার করতে নিমন্ত্রণ করেন। আমি গিয়া দেখিলাম, তিনি আহারের পুর্বোেব আপনার শিশুসন্তানদিগকে লহিয়া পাশের এক ঘরে একান্তে বসিয়াছেন এবং নানারূপ গল্পগাছা করিয়া উপদেশ দিতেছেন। আমি আসিয়াছ জানিবা মাত্র আমাকে সেই ঘরে ডাকিয়া লইলেন । আমি গিয়া বসিলে বলিলেন, “আমি বড় কাজে ব্যস্ত মানুষ, দিনের অধিকাংশ সময়, কাজে ব্যস্ত থাকি ; দৃঢ়তার সঙ্গে সন্তানদের সঙ্গে কিছু সময় যাপন করুবার নিয়ম না রাখলে, উহাদের শিক্ষা ও উন্নতির প্রতি দৃষ্টি থাকবে না। এইজন্য নিয়ম করেছি যে ংকালীন আহারের পূর্বে এক ঘণ্টাকাল উষ্ঠাদের সঙ্গে বসবেই বসবে৷”। আমি বললাম, “এটা বড় ভাল।” তাকৃপর তিনি আমার সমক্ষেই তাহদের সঙ্গে কথা কহিতে লাগিলেন । দেখিলাম, অতি সহজ ভাষায় এমন সকল জ্ঞাতব্য বিষয় তাহদের গোচর করিতেছেন, যদ্বারা তাহাদের বিশেষ উপকৃত হইবার সম্ভাবনা ।
তার পর, আহারের পর আমি আসামের কুলীদের অবস্থা বর্ণন করিতে প্রবৃত্ত হইলাম। আমি চেয়ারে বসিয়া বলিতেছি, ষ্টেড ঘরেরখ৭ধার হইতে ওধারে বেড়াইতেছেন, এবং “তার পর” “তার পর,” করিতেছেন। ইহা লাইয় একটা হাসােহাসি উপস্থিত হইল। আমি হাসিয়া বলিলাম, “তুমি যে আমাকে জুঅলজিক্যাল গার্ডেনের বাঘের কথা স্মরণ করাইতেছি,

		 এই পাতা শেষ সম্পাদিত হয়েছে ০৭:০০টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

